
ఉత్తరహరివంశము









	క.	
దిన మొక్కొక్కటి యెక్కఁగ

వనజాక్షుం డుపవసించి వత్సర మెల్లం

జనఁగా నొక్కొకయేఁడె

క్క నుపాసం బుడిగి యశనకర్మము నడపున్.

	శా.	
పండ్రెండేఁడులు నీగతిం జనఁగ జంభద్వేషిముఖ్యామరుల్

మండ్రాటం బిది యేల చెప్పుడము కామధ్వంసికి న్నేమముల్

గుండ్రా యైనఁ జెమర్చు నింత కకటా గోపాలచూడామణిన్

గండ్రో కానరొ వారు చెప్పఁ దగదా కైలాసవాచంయముల్.

	గీ.	
అనుచు గంధర్వసిద్ధవిద్యాధరాను

గమ్యమాను లై బదరికాకాననంబు

వలనిమునులుఁ దోఁ జనుదేర వచ్చి కనిరి

నిశ్చలధ్యానపరిపూర్ణు నీలవర్ణు.

	క.	
కని యాకైలాసతటం

బున నమరులు తమవీవిమానములు డిగ్గి జనా

ర్దనుఁ దిరిగి వచ్చి కొలువఁగఁ

గనువిచ్చె నతండు నియమగతి చెల్లుటయున్.

	వ.	
అట్టియెడ.

(అచ్చతెలుఁగు)

	సీ.	
తొలుకారుమెఱుఁగులతోఁటలో నాడెడు

                 రాయంచకొదమతో రాయఁ జాలి

యిరులబండారంపుటింటికిఁ బెట్టిన

                 బొండుమల్లెలకోటఁ బోర గెలిచి

బలుమంచుఁగంబాల బలసి రాఁ జుట్టిన

                 క్రొత్తమంజిడిబాగుఁ గొఱఁత చేసి

పాలపెన్నురువుగుబ్బలిమీద నెలకొన్న

                 నిండువెన్నెలముగ్గు నిగ్గు చెఱిచి



	 







	తే.	
జడలఁ గ్రొన్నెల మెడఁ బాఁపసరిగఁ దొడలఁ

బొడలతో ల్మేన వెలిమిడిపూఁత మించఁ

